
საქართველოს მეცნიერებათა ეროვნული აკადემიის (შემდგომში - აკადემია) იური-

დიული სამსახური თავის საქმიანობაში ხელმძღვანელობს, ,,საქართველოს მეცნიერებათა 

ეროვნული აკადემიის შესახებ“ საქართველოს კანონით, აკადემიის წესდებით, აკადემიის 

შინაგანაწესითა, წინამდებარე დებულებითა და სხვა საკანონმდებლო და კანონქვემდებარე 

ნორმატიული აქტებით. 

I. მიზნები და ამოცანები 

1.  საქართველოს მეცნიერებათა ეროვნული აკადემიის იურიდიული სამსახური 

(შემდგომში - იურიდიული სამსახური)  არის აკადემიის ადმინისტრაციული აპარატის  

სტრუქტურული ერთეული, რომლის ძირითადი ფუნქციებია:  

1.1. აკადემიის სახელით დასადები ხელშეკრულებების, შეთანხმებების, მემორანდუმების 

პროექტების მომზადება და სამართლებრივი ექსპერტიზა, მათ შესახებ სათანადო 

დასკვნებისა და რეკომენდაციების შემუშავება აკადემიის ხელმძღვანელობისთვის 

წარსადგენად; 

1.2.  აკადემიის ხელმძღვანელობის ინდივიდუალური ადმინისტრაციულ-სამართლებ-

რივი აქტების, პროექტების მომზადება კომპეტენციის ფარგლებში;  

1.3.  სამსახურებრივ საკითხებზე იურიდიული კონსულტაციის გაწევა აკადემიის 

ხელმძღვანელობისთვის, აკადემიის წევრებისა და თანამშრომლებისთვის; 

1.4.  აკადემიის მიზნებიდან და ამოცანებიდან გამომდინარე, საქართველოს შესაბამისი 

საკანონმდებლო და კანონქვემდებარე აქტების საერთაშორისო ხელშეკრულებებსა და 

შეთანხმებებთან, მათ შორის, ევროკავშირის კანონმდებლობასთან ჰარმონიზაციის პროცესის 

კოორდინაცია და მონაწილეობის მიღება სამართალშემოქმედებით საქმიანობაში;  

1.5. აღმასრულებელ, საკანონმდებლო და სხვა სახელმწიფო ორგანოებთან ურთიერთობა 

სამართალშემოქმედებითი საქმიანობის მიმართულებით; 

1.6. სახელმწიფო შესყიდვების თაობაზე გასაფორმებელი ხელშეკრულებების პროექტების 

განხილვა, ვიზირება, სახელმწიფო შესყიდვებთან დაკავშირებულ საკითხებზე  

სამართლებრივი დასკვნების მომზადება და სხვ.  

1.7.   აკადემიაში სხვა საჯარო ან კერძო სამართლის იურიდიული პირებისგან შემოსული 

კორესპოდენციის სამართლებრივი ანალიზი და სათანადო პასუხების პროექტების  

მომზადება კომპეტენციის ფარგლებში; 

1.8. სასამართლოში ან/და სხვა იურიდიულ პირებთან ურთიერთობაში აკადემიის 

წარმომადგენლობა და აკადემიის ინტერესების დაცვა, შესაბამისი მინდობილობის 

საფუძველზე.  

 



II. იურიდიული სამსახურის სტრუქტურა 

2.1.  იურიდიული სამსახური შედგება უმაღლესი განათლების მქონე იურისტებისაგან.  

2.2.  იურიდიული სამსახურის საქმიანობას ხელმძღვანელობს სამსახურის უფროსი, 

ხოლო მისი არყოფნის შემთხვევაში მის მოვალეობის შემსრულებლად პრეზიდენტის 

ბრძანებით ინიშნება ამავე სამსახურის სხვა თანამშრომელი. 

2.3. იურიდიული სამსახურის თანამშრომლები ინიშნებიან აკადემიის პრეზიდენტის 

გადაწყვეტილებით, პირადი განცხადებისა და შესაბამისი კომპეტენციის მქონე პირის  

წარდგინების საფუძველზე.  

2.4. იურიდიული სამსახურის საქმიანობის კონტროლს ახორციელებს აკადემიის ადმი-

ნისტრაციული აპარატის უფროსი. 

 

III. დებულებაში ცვლილებებისა და დამატებების შეტანა 

წინამდებარე დებულებაში ცვლილებებისა და დამატებების შეტანა შესაძლებელია 

პრეზიდიუმის შესაბამისი დადგენილებით. 

 


